
澳門基督教聯會顧問 

李志剛牧師敬撰 

主曆二零零七年十月十三日    
    

馬禮遜牧師馬禮遜牧師馬禮遜牧師馬禮遜牧師    
 

維主曆二零零七年迺英國基督教首位來華教士馬禮遜牧師在中國傳

教二百周年之期。茲因馬禮遜牧師於一八零七年九月四日到達澳門；

七日抵埗廣州，迄至一八三四年八月一日病逝廣州，前後歷有二十七

年之久。以其任職英國東印度公司翻譯工作，餘暇從事聖經翻譯；出

版書刊；創設馬六甲英華書院；興辦醫館，以及個人傳教工作，由此

奠定華人傳教事業的基礎，致有其後中國教會的成立，和世界各地華

人教會的擴展。以馬禮遜牧師具有勤奮、忍耐、勇敢、毅力、睿智、

學識、信心、仁愛、盼望等高尚品格，足為華人基督徒之矜式。謹綴

蕪詞以彰馬禮遜牧師仁惠之恩德︰ 

 

惟皇上帝，創造宏功。 元祖沾罪，萬有皆空。 

歷世招喚，摯表愛衷。 道成肉身，救贖恩隆。 

三位一體，真神契通。 因信稱義，解脫憂忡。 

福音傳廣，立命大公。 見證基督，環宇帡幪。 

貞觀九祀，首樹景風。 武宗滅法，消失其工。 

元蒙盛德，也里擴充。 明代西士，持技入宮。 

荷佔台島，未達夏中。 康雍頒禁，政教難融。 

十九紀末，強國稱雄。 聖書公會，譯經推崇。 

大清食齒，咸認至豐。 有會倫敦，適得時逢。 

馬公禮遜，受差召蒙。 委身以赴，自西徂東。 

 

臨別按牧，藉鑑所資。 買棹美土，方可行期。 

熱誠善待，情繫主倚。 半載航程，艱苦自知。 

背井離鄉，時甚神馳。 抵埗廣府，匿藏陋居。 

異族相隔，無法言詞。 域外番鬼，鄙視為夷。 

侷促商館，逾越嚴施。 語文難學，幸覓良師。 

惶恐流徙，五內傷悲。 濠江寄寓，仍受伏窺。 

唐式飲食，甘之如飴。 瑪麗莫頓，心動靈墀。 

男才女貌，好合結褵。 大班歸國，委受公司。 

棲身著落，盡釋狐疑。 穗澳往返，每歲奔疲。 

妻子體弱，恆常診醫。 長兒夭折，痛入心脾。 



 

惡劣環境，未阻忠殳。 殷勤發奮，好學孔儒。 

行傳路加，譯作先驅。 新遺詔書，俱文合符。 

米憐伉儷，東渡相扶。 法例規限，難獲恤辜。 

馬六甲埠，僑民結蘆。 洞察先機，設館海隅。 

負命南來，拓展所需。 首創月傳，散播桑弧。 

英華籌備，馬公良圖。 捐資千鎊，奠基握樞。 

校祖尊譽，永存楷模。 華文印館，聖經要須。 

梁發悔改，獻身無虞。 黌宮閎立，教化生徒。 

譯經事發，定罪英都。 斯當爵士，力保辯誣。 

英國通使，重上征途。 蔡高歸主，信道達夫。 

 

資歷不高，少小家貧。 弱冠明道，語文認真。 

敬畏上帝，睿智引伸。 華英字典，震驚四濱。 

榮頒博士，獎勵艱辛。 神天聖書，化人寶珍。 

在抱痌瘝，中藥施仁。 眼科醫館，矜憫瞽民。 

摯友先逝，仰天吟呻。 妻亡子散，愁城坐困。 

商行譯事，奮力職循。 人格高雅，西士奉遵。 

既完業務，返國良辰。 萬卷典籍，漢學直陳。 

鼓吹東傳，設院獻身。 十三男女，仰慕占春。 

婦孺教育，倡導津津。 繼起後輩，蒙示垂鈞。 

倫敦公理，同出一輪。 信義郭牧，嚮往遠巡。 

 

偉哉馬公，受啟神天。 召命踐履，無懼熬煎。 

文教醫學，早著先鞭。 愛我華夏，亡途命捐。 

字典聖經，誦讀考研。 中外所及，代代稱賢。 

生死於斯，墓地未遷。 澳門之子，照耀浩然。 

福音初至，馬交為先。 鴉片戰後，六埠領前。 

教徒忠主，信賴志堅。 世局時變，基督是牽。 

二百年來，生命接聯。 內地肢體，血脈相連。 

香江立會，木本源泉。 環球兄姊，澤被緜緜。 

思恩圖報，表以心虔。 至誠體念，鐫刻新篇。 

感謝祝頌，盛意拳拳。 吾儕後進，承擔仔肩。 

 


